
1. Իրավական ակտի ընդունման անհրաժեշտությունը և ընթացիկ իրավիճակը.
  	Նախագծի ընդունումը պայմանավորված է հետևյալ հանգամանքով.
	Համաձայն ՀՀ ընտրական օրենսգրքի 8-րդ հոդվածի 11.1 մասի՝ Կենտրոնական ընտրական հանձնաժողովը մասնագիտացված կազմակերպության հետ կնքում է համապատասխան պայմանագիր, որով սահմանվում են նաև սույն մասով նախատեսված կարգով ընտրական տեղամասերից քվեարկության ընթացքի, քվեարկության արդյունքների ամփոփման գործընթացի, ընտրատարածքային ընտրական հանձնաժողովների նիստերի և վերահաշվարկի տեսանկարահանման (տեսաձայնագրման) և միաժամանակյա համացանցային հեռարձակման կարգն ու պայմանները, ինչպես նաև տեղամասերի ցանկը։ Օրենսգրքի փոփոխությունը ուժի մեջ է մտել 2025 թվականի ապրիլի 1-ից (ՀՕ 505-Ն, ընդունվել է 05.12.2024թ.): 
	Հաշվի առնելով վերը նշված կարգավորումներն՝ անհրաժեշտություն է առաջացել ՀՀ բարձր տեխնոլագիական արդյունաբերության նախարարության հաշվեկշռում առկա գույքը՝ թվով 1583 հատ «Avigilon H4SL-BO1-IR» մակնիշի տեսախցիկները և թվով 1598 հատ «PoE-Injector-STD-EU Single port» մակնիշի տեսախցիկին հարակից սնուցման սարքերը հետ վերցնել ՀՀ բարձր տեխնոլոգիական արդյունաբերության նախարարությունից և ամրացնել                              ՀՀ կենտրոնական ընտարկան հանձնաժողովին, քանի որ պետության կարիքների համար ընտրությունների (Համապետական և ՏԻՄ) տեսանկարահանման և միաժամանակյա համացանցային հեռարձակման ծառայությունների ձեռքբերման գնման գործընթացները այսուհետ կազմակերպվելու և իրականացվելու են վերջինիս կողմից: Վերոգրյալով պայմանավորված անհրաժեշտություն է առաջացել շրջանառել հիշյալ նախագիծը:
2. Տեղեկատվություն նախագծի ընդունմամբ այլ իրավական ակտերի ընդունման անհրաժեշտության կամ բացակայության մասին
Նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
	3. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը 2025 թվականի պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:
4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   
Որոշման նախագիծը բխում է ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «5. Իրավունք և արդարադատություն» մասի, «5.1 ընտրական իրավունք. ինստիտուցիոնալ ժողովրդավարություն» բաժնի դրույթներից, այն է՝ օրենսդրական բարեփոխումների և տեխնիկական հագեցվածության ու տեխնիկական վերազինման միջոցով կներդրվեն ընտրողների ցուցակների ճշգրտման և արդյունավետ վարման, ընտրողների նույնականացման և տեղեկատվական շտեմարանների փոխգործելիությանն ուղղված նոր գործիքակազմեր:


